
PREDMET: Zastupničko inicijativa Danijele Kristid 

ZASTUPNIČKO PITANJE: 

Zastupnica Danijela Kristić je, na 41. Radnoj sjednici Skupštine Kantona Sarajevo, 
održanoj 13.09.2021. godine—nastavak, u okviru tačke Dnevnog reda „Poslanička/zastupnička 
pitanja, inicijative i odgovori", a u skladu sa članovima 211. i 214. Poslovnika Skupštine 
Kantona Sarajevo, podnijela zastupničku inicijativu: 

"Obzirom da sam od Ministarstva za obrazovanje nauku i mlade dobila odgovore na 
inicijative koje sam postavila na 14. Radnoj i 27. Radnoj sjednici, a koja se odnosi na 
zapošljavanje socijalnih radnika i psihologa na neodredeno vrijeme, te su naveli da su 
prepoznali potrebu za navedenim kadrom. 
U odgovorima ste istakli da trenutno nemate finansijskih sredstava za zapošljavanje psihologa 
i socijalnih radnika u svim osnovnim i srednjim školama iako postoji realna potreba. Smatram 
da bi za početak Vlada KS i Ministarstvo za odgoj i obrazovanje trebala izdvojiti sredstva za 
zapošljavanje ovih kadrova u 5 osnovnih i 5 srednjih škola u kojima postoji najveda potreba. 
Realizacijom ove inicijative lcrenuli bismo sa riješavanjem navedenog problema koji se 
odnosi na zapošljavanje pomenutih kadrova." 

ODGOVOR: 

Zbog nedostatka sredstava u Budžetu Kantona Sarajevo za 2021. godinu na razdjelu 
Ministarstva za odgoj i obrazovanje, trenutno nismo u mogućnosti dati saglasnost za novo 
upošljavanje na radna mjesta socijalni radnik i psiholog. 

U Budžetu Kantona Sarajevo za 2021. godinu, budžetskim korisnicima iz nadležnosti 
Ministarstva za odgoj i obrazovanje (predškolska ustanova JU „Djeca Sarajeva", osnovne 
škole, srednje škole) nisu odobrena dovoljna sredstva za isplatu plaća i naknada troškova 

zaposlenih. Za navedenu namjenu do kraja godine potrebno je obezbijediti dodatna sredstva u 
iznosu od 8.960.000 KM. Poznato Vam je takode, da je Ministarstvo za odgoj i obrazovanje i 
u školskoj 2021/2022. godini nastavilo sa realizacijom projekta Inkluzija, odnosno dab o je 
saglasnost školama za angažovanje asistenata i mobilnih timova. Za nastavak realizacije 
projekta potrebna su dodatna sredstva u Budžetu za 2021. godinu u iznosu od 1.980.000 KM. 

Ministarstvo se maksimalno zalaže da osigura potrebna sredstva za realizaciju i 
obezbjedenja uslova odvijanja nastavnog procesa u skladu sa pedagoškim standardima i 
normativima. 

S poštovanjem, 

DOSTAV LJENO: 
1. Naslovu 
2. Služba za skupštinske poslove 
3. Stručna služba Vlade Kantona Sarajevo 
4. Sekretar Ministarstva za odgoj i obrazovanje 
5. Arhiva 

